
Cyfarfod a gynhaliwyd dros Teams


	Rhestr o'r bobl a fu'n bresennol

	Yn bresennol:
	Hefin Lloyd, Gwasanaeth Cymorth Ieuenctid Sir Gaerfyrddin
Esyin Chew, Cardiff Chinese Christian Church
Steve Parkin, Ieuenctid Tysul Youth
Chloe Wilmott, Cyngor Caerdydd
Rhian Hutchings, Anthem Cronfa Gerdd Cymru
Lilwen Williams, Urdd Gobaith Cymru
Grant Poiner, Clybiau Bechgyn a Merched Cymru
Louise Maxwell-Lyte, NYAS Cymru
Cindy Chen, ProMo Cymru


	Ymddiheuriadau: 
	Dim

	Gweithrediaeth Rhaglen Taith (TPE):
	Sion James, Swyddog Prosiect, Taith (SJ)
Walter Brooks, Rheolwr Rhaglen, Taith (WB) 

	Ysgrifenyddiaeth gynorthwyol:
	Sally Hayes, Cynorthwyydd Grantiau, Taith (SH)



	Cofnodion
	Gweithred

	Eitem ar yr agenda
	Eitem
	

	1
	Croeso a chyflwyniadau (SJ)
	

	1.1







	Croesawyd yr aelodau i'r cyfarfod ac fe'u hatgoffwyd fod y cyfarfodydd hyn yn gyfle i gael trafodaeth anffurfiol am ddatblygiadau rhaglen, ac i gael eu hadborth a'u barn ar amrywiol bolisïau, prosesau a chyfathrebu. Cyhoeddir cofnodion y cyfarfod hwn ar wefan Taith.

Atgoffwyd yr aelodau nad cyfarfodydd gwneud penderfyniadau yw'r cyfarfodydd hyn, ond bod y trafodaethau a'r adborth a dderbyniwyd yn helpu i lywio datblygiad rhaglen Taith.
	








	2
	Diweddariadau Taith (SJ)
	

	2.1

















        2.2



        






	Llwybr 1 2026 – Galwad olaf am gyllid Taith: 

Hysbyswyd yr aelodau y bydd galwad Llwybr 1 2026 yn agor i geisiadau ar 28 Ionawr 2026. Dyma fydd yr alwad olaf am gyllid wedi'i chadarnhau ar gyfer rhaglen Taith. Gan fod rhaglen Taith yn dod i ben, bydd angen cwblhau pob prosiect erbyn 31 Awst 2027.  Gall prosiectau felly bara am uchafswm o 12 mis, gyda gweithgareddau'n digwydd rhwng Medi 2026 ac Awst 2027. 

Atgoffwyd aelodau bod Taith wedi ymrwymo i wneud cyfnewid rhyngwladol yn gynhwysol ac yn hygyrch. Rhaid i bob cais ddangos y bydd cyfleoedd yn cael eu darparu i'r rhai na fyddent yn debygol o brofi symudedd rhyngwladol heb gyllid Taith a rhaid i o leiaf 25% o'r dysgwyr neu bobl ifanc sy'n cymryd rhan mewn prosiect fod o grwpiau heb gynrychiolaeth ddigonol.  Mae symudeddau staff yn unig yn bosibl ond rhaid iddynt gael effaith glir ar y dysgwyr neu'r bobl ifanc y maent yn gweithio gyda nhw, yn enwedig y rhai o grwpiau heb gynrychiolaeth ddigonol.  

Cynhelir gweminar byr i gyflwyno galwad am gyllid 2026. Cynhelir y gweminarau hyn ddydd Mercher 10 Rhagfyr, yn Saesneg am 12pm ac yn Gymraeg am 4pm.  Anogwyd aelodau i fynychu'r gweminarau ac i rannu'r manylion ag ysgolion neu sefydliadau eraill a allai fod â diddordeb mewn gwneud cais am gyllid Taith. 


Digwyddiad Dathlu: 

Cynhaliodd Taith ddigwyddiad dathlu yn y Senedd ar 16 Hydref 2025; daeth llawer o bobl i'r digwyddiad (tua 160 o bobl) ac roedd yn cynnwys cyflwyniadau o bob sector, pob un yn tynnu sylw at yr effaith y mae cyllid Taith wedi'i chael ar eu gwaith. 
 
Mae fideo Taith gydag uchafbwyntiau'r digwyddiad yn cael ei gynhyrchu ar hyn o bryd. Ar ôl ei gwblhau, gofynnir i aelodau am eu cefnogaeth i rannu'r fideo ar y cyfryngau cymdeithasol. 

Yn y digwyddiad, lansiodd Taith ddangosfwrdd data rhyngweithiol sy'n dangos data lefel uchel ar y prosiectau rydym wedi'u cefnogi ar draws pob sector sy'n cynnig mewnwelediadau diddorol, gan gynnwys pa siroedd yng Nghymru sydd wedi bod yn ymgysylltu â Taith. Mae'r dangosfwrdd ar gael ar wefan Taith: Dathliad Taith - Taith.

	Pwnc i'w Drafod 
	

	3.1






































       3.2





















       3.3
	Pa effaith mae eich prosiect(au) wedi'i chael ar eich sefydliad a'ch cyfranogwyr?

Nododd pob aelod yr effaith gadarnhaol a gafodd cyllid Taith ar eu sefydliadau a'u cyfranogwyr, a'r lefel uchel o gefnogaeth a gawsant gan dîm Taith yn ystod eu prosiectau.

Gwnaeth sawl aelod sylwadau ar y cynnydd mewn hyder ymhlith cyfranogwyr yn dilyn y symudeddau, y cyfeillgarwch a ffurfiwyd, ac ehangiad eu gorwelion, gyda llawer o gyfranogwyr erioed wedi bod yn berchen ar basbort nac wedi teithio y tu allan i Gymru o'r blaen.

Disgrifiodd LM-L yr effaith ar grŵp o bobl ifanc sydd wedi profi gofal a deithiodd i Bencadlys y Cenhedloedd Unedig yn Genefa i fynychu cynhadledd a oedd yn canolbwyntio ar bobl ifanc. Roedd y daith yn llawn profiadau newydd i'r cyfranogwyr: cael pasbort, gadael Cymru am y tro cyntaf, a phrofi hedfan, ieithoedd a diwylliannau newydd, ac ati. Helpodd y symudedd i ddatblygu hyder y cyfranogwyr ac ehangu eu gorwelion, ac maent yn gyffrous i siarad am eu profiadau. Mae'r prosiect hefyd wedi cael effaith gadarnhaol iawn ar y sefydliad, gyda Phrif Swyddog Gweithredol NYAS bellach yn eistedd ar fwrdd NGO gyda'r Cenhedloedd Unedig ac yn cyfrannu persbectif elusennol Cymreig i gyfarfodydd rhyngwladol.

Nodwyd y gall fod yn anodd weithiau cael pobl ifanc i lenwi ffurflenni adborth ond mae cael adborth fel nodiadau llais tra byddant ar y daith wedi profi i fod yn ddull effeithiol iawn o gofnodi eu teimladau a'u hemosiynau. 

Adroddodd LW fod eu cyfranogwyr ifanc wedi datblygu sgiliau newydd a'u bod yn teimlo'n fwy angerddol am ddiwylliant Cymru a bod yn Gymry ar ôl eu symudeddau. Mae'r teithiau hefyd wedi helpu i lunio eu dewisiadau addysgol. Er enghraifft, yn dilyn taith ysbrydoledig i Brifysgol Florida, aeth llawer o gyfranogwyr ymlaen i astudio Newyddiaduraeth yn y brifysgol. Darparodd grŵp arall o bobl ifanc a fynychodd Pride Amsterdam nodiadau llais tra roeddent yno, gan ddweud eu bod yn teimlo'n falch o bwy oeddent ac yn ddiolchgar am allu cymryd rhan yn y profiad mewn amgylchedd diogel. 

Soniodd un aelod sut roedd rhai cyfranogwyr a oedd wedi cael trafferth gwneud ffrindiau o'r blaen wedi ffurfio cyfeillgarwch newydd trwy'r symudedd. Fe wnaethant hefyd sylwadau ar yr effaith a gafodd y cyllid ar eu sefydliad, wrth eu helpu i ddatblygu eu capasiti i gyflawni prosiectau a gwneud cais am gyllid ychwanegol. 

Siaradodd EC am yr effaith drawsnewidiol a gafodd symudedd i Falaysia ar un cyfranogwr a oedd wedi bwriadu gadael yr ysgol ar ôl TGAU yn flaenorol. Enynnodd y symudedd ddiddordeb mewn pynciau STEM, a ysgogodd y cyfranogwr i barhau mewn addysg ac yn ddiweddar derbyn lle mewn prifysgol i astudio Meddygaeth.  




Sut ydych chi wedi rhannu effaith eich prosiect(au)? 
Adroddodd pob aelod eu bod wedi defnyddio'r cyfryngau cymdeithasol i rannu effaith eu prosiectau, gan bostio nodiadau llais a fideos byr gan gyfranogwyr yn ystod eu symudedd ac yn ystod cyfnodau o fyfyrio ar ôl y symudedd.

Mynegodd un aelod bryder ynghylch pa mor hawdd y gallai fod i ddod o hyd i bostiadau cyfryngau cymdeithasol yn y dyfodol. Cynghorodd aelod arall y byddai postio cynnwys fel Highlight ar Instagram yn hytrach na Thread yn sicrhau y byddai'r postiadau'n cael eu harchifo ac yn hawdd eu hadalw. 

Soniodd LM-L a CW Wilmott am rannu effaith eu prosiect drwy ddigwyddiadau lledaenu a gynlluniwyd yn 2026. 

Amlygodd GP sut darparodd fideo Taith o'u prosiect gyfle defnyddiol i fyfyrio ar effaith eu prosiect. Mae'r fideo hwn, sy'n dangos effaith y prosiect, wedi'i rannu'n eang gan Taith. 

Siaradodd CW am sut roeddent wedi rhannu effaith eu prosiect Llwybr 2 trwy bostiadau ar y cyfryngau cymdeithasol a chyflwyniadau i uwch reolwyr a'r gwasanaeth cyfan. Maent hefyd yn ysgrifennu astudiaethau achos ac mae ganddynt gynlluniau i ddatblygu podlediad i arddangos effaith y prosiect. 

Roedd 󠀰EC yn creu llyfr o 44 o straeon a ysgrifennwyd gan gyfranogwyr symudedd mewnol ac allanol am eu symudeddau. Bydd y llyfr yn cael ei gyhoeddi yn Gymraeg, Saesneg, a Tsieinëeg.


Gwerth symudeddau mewnol  

Roedd y rhai a oedd wedi bod yn rhan o symudedd mewnol yn gadarnhaol iawn am eu profiadau.

Disgrifiodd un aelod sut mae eu symudeddau mewnol wedi helpu pobl ifanc i ddathlu a deall diwylliant Cymru yn well, trwy deithiau i safleoedd cenedlaethol a rhoi cynnig ar fwydydd newydd. Nodwyd hefyd fod y symudeddau mewnol yn rhoi cyfle i arddangos y gorau o Gymru i'r byd. Mae'n debyg bod y symudeddau hyn o fudd i dwristiaeth Cymru, gan fod pobl na fyddent wedi dod i Gymru fel arall bellach eisiau dod yn ôl am ymweliadau dro ar ôl tro. 

Siaradodd un aelod o Ieuenctid Tysul Youth am eu prosiect lle cafodd pobl ifanc Cymru eu gefeillio â phobl ifanc yn Llydaw, a disgrifiodd ddiddordeb y cyfranogwyr mewn darganfod y cysylltiadau diwylliannol ac ieithyddol rhwng Llydaw a Chymru. Gwnaethant hefyd sylwadau ar y balchder a deimlai'r gwesteiwyr wrth arddangos Cymru i eraill, a'r adborth cadarnhaol iawn a gawsant o'r symudeddau mewnol. Nodwyd bod eu symudedd mewnol nesaf wedi'i gynllunio i gyd-fynd â'r Eisteddfod Genedlaethol.    

Atgoffodd SJ yr aelodau ei bod hi'n bosibl gyda Llwybr 1 ychwanegu 30% at y gyllideb allanol i ddod â phartneriaid yn ôl i Gymru ar symudedd mewnol. 

	










































	4
	Canllawiau ar Adroddiadau Terfynol
	

	4.1
	Atgoffwyd aelodau oedd yn agosáu at ddiwedd eu prosiectau o'r pwyntiau canlynol i helpu gyda chwblhau adroddiadau terfynol:
1. Pwysigrwydd cwblhau adroddiadau cyfranogwyr cyn gynted â phosib ar ôl i symudeddau ddigwydd. Defnyddir y wybodaeth hon i lenwi templedi eich adroddiad terfynol a chyfrifo taliadau terfynol, felly mae cywirdeb yn bwysig. 
2. Yr angen i uwchlwytho o leiaf dri llun o'ch prosiect i'ch ffolder adrodd. Gellir gwneud hyn ar unrhyw adeg yn ystod y prosiect.  
3. Mae'r templed adroddiad terfynol yn cynnwys manylion ariannol a chwestiynau am effaith eich prosiect. Bydd rhywfaint o'r wybodaeth hon yn cael ei chynnwys ar dudalen eich prosiect ar ein gwefan ynghyd â'ch lluniau, felly ystyriwch y ffordd orau o ddangos yr effaith a'r gwahaniaeth y mae eich prosiect wedi'i wneud wrth ysgrifennu eich atebion.  

	

	5
	Diweddariad ar Erasmus+
	


	5.1
	Rhoddodd SJ ddiweddariad byr ar raglen Erasmus+ a dyfodol Taith. Ym mis Mai 2025, gwnaeth y DU gyhoeddiad y byddai trafodaethau'n dechrau i'r DU ailymuno ag Erasmus. Mae trafodaethau'n mynd rhagddynt ond nid oes cytundeb ffurfiol ar gyllidebau eto. Mae cynlluniau i'r DU ailymuno ag Erasmus yn 2027, ond mae'n bosibl y gallai'r dyddiad hwnnw gael ei wthio i 2028, pan fydd iteriad neu gylch ariannu nesaf Erasmus yn dechrau. Unwaith y bydd canlyniad y trafodaethau hyn yn hysbys, bydd y goblygiadau ar gyfer rhaglen Taith yn cael eu hasesu. 
 
Bydd Taith yn dod i ben ym mis Awst 2027. Mae Taith yn paratoi ar hyn o bryd ar gyfer yr alwad olaf am gyllid, a fydd yn agor ym mis Ionawr 2027. 

	

	6
	Eitemau a godwyd gan aelodau'r grŵp rhanddeiliaid sector 
	

	6.1


6.2

	Ni chodwyd unrhyw eitemau. Amlygodd tîm Taith y gall y grŵp barhau i godi pwyntiau/cwestiynau drwy e-bostio enquiries@taith.wales / ymholidadau@taith.cymru

Diolchodd SJ i aelodau am yr adborth a rannwyd yn ystod y cyfarfod.
	

	7
	Dyddiad y cyfarfod nesaf
	

	7.1

	Bydd dyddiad y cyfarfod nesaf yn cael ei gadarnhau.
	



image1.png
A
c)Taith




